
Matiɔ 26

www.BibleForChildren.org



A ni ̀ baaŋ a kaŋ 
yisɔ ka Dzini bi 
Ntsədaŋ yisi, Jisɔs 
nyə tsə i kwili wi Bɛtani 
wə i di biə Lasalus wə Jisɔs 
ni ̀ dzasi i kpi wə ni ̀ kɔ. Meli 
dza dzɔ finsɔkɔ fi fiaŋsi 
fidɔkɔ bi tsɛŋə yindzɔŋni, 
shuku i gvu yi Jisɔs wə, ka 
sɔ bəh juŋ yi yifwu. Fiaŋsi biələ ni ̀ 
ləkəki lə i kpɔ wə nalə, num bə ni ̀ 
kɛiŋsi bəh fiɛŋ fidɔkɔ a fi fi bə bɔɔŋ a 
nad. Si wi shuku yakadəiŋ, kintəəŋ ki juŋ 
kiwɔ kichi dza ka fwuliki a tsɛŋə yindzɔŋni.



Judas Iskaliɔt wə wi ni ̀ kɔ mi i mbaŋ wi bwa 
bə Jisɔs bə̀ jwɔfi ntsɔ bəfa, ka nyə tsə 
yɛiŋ bətii mfə gia bəmbum taŋni 
Jisɔs i bɔ. Jɔbi wə bɔ ni ̀ wɔkɔ 
yaka bɔ laŋ nalə, ka kaka wi 
a bɔ ni nya lə wi bəh kpɔ. 
Wi yisi i nəŋki dzəh yə 
wi ni nya Jisɔs 
yɛiŋ i bɔ kaŋ.



Ayaka bwa bə mbaŋ bə̀ tsə fə asi 
Jisɔs si dzaka i bɔ, ka kɛiŋsi biɛiŋ 
bidzini bi Dzini bi Ntsədaŋ biwɔ fɛiŋ. 
Asi bɔ ni ̀ dziki, Jisɔs dza dzɔ blɛd, 
nya kiyɔŋni i Nyɔ, gbɛyi nya i bwa bu 
bə mbaŋ ka dzaka a, “Mbɛiŋ kɔ̂ dzî, 
fa kɔ gwu yiŋ.” Wi dzɔ tə bwam, nya 
kiyɔŋni i Nyɔ ka nya bwam wiwɔ i bɔ ka 
dzaka a, “Mbɛiŋ bəchi mû. Mələ 
kɔ mwa məŋŋ mə 
Nyɔ dzi miŋkaiŋ 
bəh mɔ, mɔ 
shukuki bukuki 
kɔm bəni bəduli, ka 
wi ni dalinya chu bibɔ.”



Jisɔs ka dza bɔɔŋ Bita a, “Samɔn, Samɔn wɔ̂kɔli, Satan 
dzɔ ŋga i kpəkə mbɛiŋ bəchi i bwili mbɛiŋ bədɔkɔ asi mi 
si kpəkə chi i gəŋ wə. Ayakalə, mih tsa i wɔ, a shɔm ya 
ma bûku i mih. Jɔbi wə wɔ fiəni bɔɔŋ mfi bia, wɔ nyâ
ŋga i bwa bə nah.” Bita dzaka a, “Bah, mih kpɛiŋniki lə 
i tsə nsəŋ nabə i kpi, bəh wɔ.” Jisɔs chukuli i wi a, 
“Bita wɔ̂kɔli, mih 
fukuki i wɔ, ka 
kwɔkɔ ni numki i 
tɔŋ daiŋ, wɔ ni 
məŋni lə mih 
kiŋkani kitali, 
a wɔ kiəki 
kə mih.”



Jisɔs bəh bwa bu bə mbaŋ 
tsə liə i khə wi kɛiŋ yi 
mintam midɔkɔ wə, bə 
bɔɔŋ a Gɛsɛmane, Jisɔs 
dzaka i bwa bu bə mbaŋ 
a, “Mbɛiŋ shînumyi fa mih 
kini tsə tsa.” Wi ka tsa a, 
“Abba, Ba wuŋ, gia yichi 
bɔniki lə i wɔ i fə. Dzɔ̂ bwîli 
bwam wi ŋgəkə wələ i mih 
wə. Ayakalə, ma yi num asi 
wɔ kɔŋki. Kɔbi si mih kɔŋki.” 



Ayakadəiŋ, Judas ka tsə fɛiŋ bəh mbaŋ wi bəni bə jum 
bəh bəni bədɔkɔ bə̀ bɔ ni ̀ tsɛiŋki juŋ yi fəni yi gia. Bəni 
bələ num a faaŋ bətii mfə gia bəmbum bə 
Bəfalasi bɔ. Bɔ ni ̀ tsəki kaŋa gbuku wi 
baiŋsini bəh naka bi baiŋsini bəh 
biɛiŋ bi jum. Mi widɔkɔ i bɔ 
kintəəŋ ka gba chwiŋ bwili 
kintuni ki tsɛiŋ yiləkəli yi mfa
wi fwu wi bətii mfə gia. Jisɔs 
kaŋyi a, “Kiə mi ki chu mɔ̂m 
kə,” ka kɔm kintuni ki mi 
wiwɔ ki ka fiəni num fɛiŋ.



Bəni bəwɔ ka kwa Jisɔs tsə bəh wi i kwili wi fwu wi bətii 
mfə gia wə, Bita biəli i jum wə i dzəh 
yi dəəŋ. Bɔ tsə kpa gbuku 
i kintəəŋ ki tɔkɔ wə 
shinum ka jɔkɔki. Bita 
dzə shinum bəh bɔ. 



Waiŋ wi nɔm wi fwu wi 
bətii mfə gia widɔkɔ chu 
bikə i Bita a, “Mih si ka 
yɛiŋ mbɛiŋ wi i khə wi 
mbaiŋ wə a?” Waiŋ 
wi nɔm wələ ni ̀ kɔ mi i 
chwɔŋkijuŋ ki mi wə Bita si 
təiŋ kintuni ki. Bita ka chu 
nəiŋ. A i jɔbi wiwɔ wə kwɔkɔ 
ka tɔŋ. Bita nyə fɛiŋ buku 
tsə i biŋ, ka də nalə.



Si mbaŋ wi bəni bə̀ bɔ ni ̀ sakaki 
bənsaka dzaka yaka, ka dza 
bɔ bəchi dzɔ Jisɔs ka tsəki bəh wi i 
Baylɛ. Baylɛ bikə i Jisɔs a, “Akɔ a wɔ 
Ŋkuŋ wi Bəju a?” Jisɔs chukuli i wi 
a, “Yi kɔ asi wɔ dzaka.” 
Baylɛ wɔkɔ yaka chu 
dzaka i bəni bəchi nalə 
kɔm wi ni nəŋki i bee Jisɔs. 
Ayakalə, bɔ ka wiliki a, 

“Bə bâŋŋ wi i kintasi wə, 
bə bâŋŋ wi i kintasi wə.” 



Baylɛ ka nya Jisɔs i bɔ a bɔ 
tsə̂ bâŋŋ i kintasi wə. Bɔ ka 
dzɔ Jisɔs, buku bəh wi. Wi giŋ 
kintasi ki ka tsəki i di biə bə ni ̀ 
bɔɔŋki a Ŋkuŋu Kifwu, yi num 
i já yi Hibulu wə a Gɔlgɔta. 



Bɔ ka tsə baŋŋ wi fɛiŋ i kintasi wə, 
baŋŋ tasi bəh bəni bədɔkɔ bəfa i 
bintasi wə, widɔkɔ i tsɛiŋ 
yiləkəli wə, widɔkɔ i 
tsɛiŋ yi kimiəkə 
wə, Jisɔs num 
i fintəŋ. 



A ni ̀ kɔ asi wɔŋ ni nəŋki i yaka lumsi, biŋ dza ji tumi 
kichi ji tsə buku i mbiəŋə witali wə nshifɔkɔ,  kɔm wɔŋ 
ni ̀ chu baiŋki kə. Mbuŋ wə wi ni ̀ təiŋni juŋ yi fəni yi gia i 
fintəəŋ taŋa shi buku i biwa 
bifa wə. Jisɔs num i kintasi 
wə, ka dza wam bəh ŋga a, 
“Ba wuŋ, mi nyaki kiŋ'waka 
kəŋŋ i wɔ kaŋ.” Si wi 
dzaka yakadəiŋ, ka 
waka kiŋ'waka 
ki kigɔksini.



A dzə num i fijɔbi, kɔm a ni ̀ kɔ Chɔkɔ bi 
Sisini i dza liə i chɔkɔ bimbam wə, 
mi wi Alimatia widɔkɔ bə bɔɔŋ 
a Yɔsɛf, kaŋa shɔm tsə yɛiŋ 
Baylɛ ka nywa wini wi 
Jisɔs i tsə ləə. Yɔsɛf 
wələ ni ̀ kɔ i mbaŋ wi 
bəni bə̀ bɔ sakaki 
tumi, bəni ni ̀

kɔksiki lə wi na 
bindzɔŋ. Ayaka wi 
mwi ni ̀ wɔkɔliki lə       
tə jɔbi wə ŋkuŋ bi        
Nyɔ bi dzəki. 



Yɔsɛf ka nyə tsə taŋ mbuŋ wi 
ndzɔŋni, tsə shisi wini wi Jisɔs,
kii wini wiwɔ, tsə jiə i jum 
yə bə ni ̀ chum i biaŋa wə, 
ka beeŋsi təh wimbum 
baŋ dzaka ki jum 
kiwɔ bəh wi. 



Chɔkɔ buku wɔɔ, num chɔkɔ biə bɔ si 
sisiki gia yi bimbam bibɔ yɛiŋ bi tsə, 
bətii mfə gia bəmbum bəh 
Bəfalasi tsə yɛiŋ Baylɛ, 
dzaka i wi a, “Tikwili, 
buku kwakaki gia yə 
mi wi ntəkə wələ nì 
dzakaki jɔbi wə wi 
nì kɛiŋki wiwɔm.”



Wi ni ̀ dzakaki a, a bi numki i kaŋ yitali 
wə, ma ŋgaiŋ bi fiəni dza i 
kpi wə. Ayakadəiŋ, bɔ ka 
tsə kɛiŋsi baŋ dzaka ki 
jum kiwɔ, ka fə kinchəsi 
i təh wə bɔ nì baŋ 
dzaka ki jum kiwɔ 
yɛiŋ, ka jiə bəni bə 
jum i chəniki.



Asi chɔkɔ bimbam ni ̀ tsə, chɔkɔ wɔɔ 
dzə, i buku nya i chɔkɔ bi ninshiŋ 
wə i shi wə, Meli Magdalen 
bəh Meli widɔkɔ wə tsə i 
tsɛiŋ jum. Yi num a, 
nshwaiŋ ni ̀ dza nəŋni 
bəh ŋga, kɔm chinda 
wi Bah ni ̀ shi dzə 
bɛiŋ biŋsi təh                                       wimbum wə bə 
                                                            nì baŋ dzaka 
                                                            kijum kiwɔ yɛiŋ 
                                                            ka shinum i 
                                                            yɛiŋ bɛiŋ.



Bəni bə̀ bɔ ni ̀ chəniki jum 
yiwɔ yɛiŋ wi, lwa na bəh 
ŋga, nyumyi lə kəkəkə, 
gbɔyi i kuku nɔyi 
aka bi kpili bəni.



Chinda wi Nyɔ wiwɔ dzaka i bəkaŋa 
bəwɔ a, “Mbɛiŋ ma lwâki. Mih kiəki 
lə a mbɛiŋ nəŋki Jisɔs wə bə 
ni baŋŋ i kintasi wə. Wi fa 
kɔkə, wi dza lɔ i kpi wə 
asi wi ni ̀ dzaka. Mbɛiŋ 
dzə̂ yɛ̂iŋ di biə wi 
ni nɔ yɛiŋ.”



Ayakadəiŋ, bəkaŋa bə̀ ka kɔmsi dza nyə i 
jum yiwɔ bɛiŋ bəh nlwa, ayakalə bɔ num 
tə bəh kinsaŋli nalə, ka yɔkɔ tsə i 
fuku i bwa bə Jisɔs bə mbaŋ. Si bɔ 
ni ̀ tsəki, yi dza num a bɔ ni ̀ baŋsi 
bəh Jisɔs, wi dzaka i bɔ a, “Mih 
bɔniki mbɛiŋ.” Bɔ ka dzə kɔmsi
i wi wə, ka gbɔ ka bwam 

gvu yi, ka kɔksi wi. 



Si yəmaka ni ̀ tsə Jisɔs chusi gwu yi na i bwa bu 
bə mbaŋ bə̀ jwɔfi ntsɔ mu mwi bɔ dzi wə. Wi yɔli i 
bɔ, kɔm bɔ ni ̀ kaŋaki kə kimbum kiləkə, bəh shɔm 
yiləkəli i bum i bəni bə̀ bɔ ni ̀ yɛiŋ wi, i jɔbi wə wi ni ̀ 

dza i kpi wə. Si Bah Jisɔs dzaka kaasi i bɔ yakadəiŋ, 
Nyɔ ka dzɔ yaka bəh wi i bɛiŋ wi tsə shinum i 

tsɛiŋ yiləkəli yi Nyɔ wə. 

Nyɔ ni ̀ kɔŋ mbi wələ nalə, 
ka faaŋ Waiŋ wi wimu shəŋ, a 
na ndə wə wi jiə shɔm i wi bi 

laka kə, wi bi kwatiki num nɔni 
kə ki bi tsə kaa kə. 



Lum 3:23 si mi wichi kɔ wi fə lɔ chu ka numki na 
i dzəh yi dəəŋ i mbum bi Nyɔ wə. 

Lum 6:23 Mbɛiŋ kîəki a ŋgɔm wi gia yichu kɔ kpi, 
ayakalə nɔni kə ki bi tsə kaa kə kɔ kinya kə Nyɔ nyaki 

a kilɔlɔ i bəni bə̀ bɔ kɔ bɔ chiŋni bəh Klistus 
Jisɔs Bah wibukumbɛiŋ.

Hibulu 9:27 Yi kɔ a liŋ si yi kɔ a mi kaŋaki i kpî a ŋkpani 
wimu ayaka i yəmaka chɛiŋ wi ni wɔkɔliki a nsaka.

Ɛfɛsus 2:8,9 Mbɛiŋ kîəki a Nyɔ nì bwili mbɛiŋ a num kɔm 
shɔm yi yindzɔŋni yə wi nì chusi i mbɛiŋ tsə dzəh i shɔm 
yə mbɛiŋ nì jiə i Klistus wə. A num kə i kimfə kimbɛiŋ wə. 

A num kinya ki Nyɔ. A nì kɔkə kɔm nɔm widɔkɔ wə 
mi nì nɔm na ka mi widɔkɔ bi ma numki wə 

wi kɔ i dza ghaŋsiki gwu.



Lum 10:9,10 Wɔ ka dzaka bəh dzaka ka a Jisɔs kɔ Bah, 
ayaka, ka bum i shɔm ya wə a Nyɔ nì dzasi wi i kpi wə, 
ma wɔ bi bɔiŋ. Yi kɔ a, mi bumki num bəh shɔm yi na ka 

Nyɔ dzɔ wi a wi kaŋaki kə kiŋgbɔ kidɔkɔ. Ayaka mi 
dzâkaki bəh dzaka ki ka bi bɔiŋ. 

Jɔn 3:16,17 Nyɔ nì kɔŋ mbi wələ nalə, ka faaŋ Waiŋ wi 
wimu shəŋ, a na ndə wə wi jiə shɔm i wi bi laka kə, wi bi 
kwatiki num nɔni kə ki bi tsə kaa kə. Nyɔ nì ka faaŋ dəkə 

Waiŋ wi i mbi wələ wə a wi dzə̂ sâka bəni a bɔ gbɔ 
nsaka. Wi nì faaŋ a wi dzə̂ bwîli bɔ num bwilini.



Jɔn 5:11-13 Ndzaka wələ kɔ a Nyɔ nya lɔ 
bukumbɛiŋ bəh nɔni kə ki bi tsə kaa kə, nɔni kələ 

nyəki dzəki i Waiŋ wi wə. Mi wə wi kaŋaki Waiŋ Nyɔ 
i wi wə kaŋaki lə nɔni kiwɔ, mi wə wi kaŋaki kə 
Waiŋ Nyɔ i wi wə wi kaŋaki kə nɔni kiwɔ. Mih 

nyakaki gia yələ i mbɛiŋ bə̀ mbɛiŋ bum i Waiŋ Nyɔ, 
a mbɛiŋ kɔlə i kiə a mbɛiŋ si kaŋa lɔ 

nɔni kə ki bi tsə kaa kə. 

